
srith
srimaté ramanujaya namah

srimateé nigamantamahadesikaya namah
| saptadasah sargah \

sriman veénkatanatharyah kavitarkikakeésari |
védantdacaryavaryo meé sannidhattam sada hrdi |l
atapatramatha tatpracetaso
mandarasya manisrngamunnatam |
savarodhamapi sattvatam patim
lilayaiva garudé vahan yayau |l 17.1 |l

tam ksipantamadhikéna ramhasa
marutasya manaso’pi sighratam |
valakhilyasukrtam vipaktrimam
pranamaiksata bahiscaram prabhuh |l 17.2 |l

lokatah khagarathéna madhyamat
utpatantamavanamya madhavam |

nirjarah stutibhirabhyapujayan
puskalabhirapi puspavrstibhih | 17.3 |l

paricajanyaninadopahtitaya

paryacari paritosanighnaya |
bhaktibharanataya sadonnatah

svarginam parisada yadiidvahah | 17.4 |

prapya yadavapatistrivistapam
dévamaturupanitakundalah |



yadavabhyudayah

saptadasah sargah

agrajéna harina harih svayam
bhavitena samabhavyatoécitam | 17.5 |l

bhagadheéyaparipakatastada
vasavé vasatimabhyupdagatam |
déevadanava samanadaivatam
paryupasta parikalpitarhanah |l 17.6 |l

tatra sammadavatibhirafijasa
lokapalamahisibhirarcitam |

dehinimiva jayasriyam nijam
bahvamamsta dayitam balanujah | 17.7 |l

saprasadamabhinandya sannatan
nakino narakabhitivarjitan |
krtyasesavidhayé krtt bhuvah
pratyapadyata nivrttipaddhatim | 17.8 |l

svaprabhavavinivrttasadhvasam
so’tipatya nagarim suparvanam |
puspadhanvana ivopakarikam
praiksatopavanasampadam purah |l 17.9 |l

vartaté dasasateksano’pi san
ekacaksuriva yanniriksané |

tatra dattanayano viyadvané
visvadrstiranagho visismiyée 1 17.10 |l

darsayamstadanu ramanityakam
nandanasya vasudévanandanah |

ityuvaca madhurasmiteksanam
préyasim pranayapeésalaksaram || 17.11 |l

punyakrdbhirabhikanksitam tvaya
pauruhiitamanubhtiitamaspadam |

asya sampadamanekasakhayat
preksyatamidamihanyadadbhutam || 17.12 |l

anicitasmitamakeévaléeksanam
bharnigurabhruparivartitananam |
kificidatra taralaksi tavakim
nandanam nayanavrttimarhatill 17.13 |l

visvametadavadhéna jesyatah
satpadajyadhanuso dhanurbhrtah |

atra nityamrtubhih sahoditaih
sadvidham balamivaikatam gatam | 17.14 |l

aikamukhyamamaréndratustayée
samsritairiha vasantapurvakaih |

sobhaté sunayané gunairiva
svanuriipaphalasampadahita |l 17.15 |

jambucititarasajagdhirafijitaih
snigdhakanthi kalakantha nihsvanaih |
tyaktagehagamanadya nispatan
puspakéturiha ghusyaté dhruvam |l 17.16 |l

arditan makaraketusayakaih
atra dévi dayitan padasritan |

mudrayanti cakitan surastriyah
patrabhangamakaraih stanarpitaih | 17.17 |l

kaiscidatra krtibhih krtaspadaih
nirmamairmanasijé nirasyate |

sambhavantyupavané vane’pi va
savadhanamanasam samadhayah | 17.18 |l

pallavairadharakantiramsatah
smerakudmalaruca smitam ca té
vallaribhiriha dorlatagunah
coritani nihitani va tvaya ll 17.19 |l

vaditéesu vihagesvanuksanam

marfiju gayati ca satpadavrajeé |
maruténa caturéna nartita

lasyamatra paricinvaté latah || 17.20 |l

mantharasvasanasaurabholbana
vallarth sphuritapallavadharabh |
manmathéna rtusangamadima
nirvrta iva nisamayadbhutah 1 17.21 |l

kelisailamanimekhalapadat
udgatamiha tamalavatikam |

pasya nandanabhuvah sumadhyame
romarajimiva madhyasamsritam || 17.22 |l

sambhrameéna vanapaladarikah
samilanghitaparagarodhasam |

alavalavalayésu sakhinam

vahayanti makarandavahinim || 17.23 |l

cakravakamithunoditastant
viksyatamiha viharavapika |

pusparénurucira madhusriyah
putrikéva puruhiitasammata l 17.24 |l

divyapadmavadana maniprabha
dirghikéyamasitabjalocana |
antariksamanidarpanantarée
bimbitéva bhavati vibhavyate |l 17.25 |l

apsarassu nikhilasvalaksitam
riupasampadamasau tavadbhutam |

pasyativa puruhtitavapika
bhringatarakitapadmalécana |l 17.26 |l

bibhratt tvadabhilapacétasoh
svadutam prasadanam ca sasvatam |
drstirutpalavanam disatvasau
dirghikapayasi dirghalocane | 17.27 |l

sonakudmalamukht sarojini
sobhaté haritapatrasalini |
samvrta tridasapadapairasau
sarikéva manipafijarasthita | 17.28 |l

vyahrtiksamadasativartinim
viplutambuja rucim rajahkanaih |

sévaté madhumadeéna mohitah
puspitam bhramara ésa padminim |l 17.29 |l

ésa catra samaya sarojinim

ekatanayati cittacaksusi |
padapairupagatascaturvidhaih

parijata udadhindrasambhavah || 17.30 |

padmaragaramanityapallavam
pasya komalaharinmanicchadam |
puspabhiitavarasilpabhiisanam
taptahémaruciratvisam tarum 1 17.31 |l

namratamupagatah phalairasau
valgubhrngavirutairabhistuvan |

ardrabhavasubhago vibhavyate
kamakinkara ivocitakriyah | 17.32 |l

aksadamaracanocitaih phalaih
dévatanugunapuspasampada |

valkalaisca vasanaisca vindateé
vitaragadhrtaragahrdyatam |l 17.33 |l

tvatsagandhatulasisahodarah

punya ésa puruhtitapadapah |
praninam yadavalokanaksanée

purvajatisu bhavatyanusmrtih | 17.34 |

ésa kalpalatikapariskrtah
pratyavéeksayati pallavarunah |

sagaréndrasutaya samanvitam
dhama kaustubhamayiikharafijitam || 17.35 |

pasya jalakitapallavadharaih
mauktikairamrtabindunirmalaih |

stucitasmitarucim suradrumam
balacandramanirajasodaram |l 17.36 |l

asya nunamamrtadhikaih phalaih
sévitairanudinam divaukasam |

na prasaktirapavarganandathau
na ksudha na ca jara na ca vyatha ll 17.37 |l

tvamiha tridivadarsanagatam
mafijaribhiravanamya bhiiribhih |

manayatyayamasau suradrumo
manmathopavanadévatamiva |l 17.38 |l

dvarakaparisadam prayasyato
diuravartmapathikasya meé drsa |

pratarasavadihasya bhujyate
saptalokatilakasya caruta |l 17.39 |l

gadhabaddhanayana tvamihase
kamadhénusahajanmani drumeé|

nunamasya manibhubhrta saha
sthapanam nijanivésaniskuté || 17.40 |

vyutthitéesu vimukhésu va svayam
nirnimeésanayanésu nakisu |

tvadvivaksitamatah param katham
puspamasya bibhryat pulomaja |l 17.41 |l

sankhapadmasurapadapadibhih

slaghitam tridivaté gunadhikam |
mananityacarita maya saha

dvarakam tvamadhivatsyasi priye | 17.42 |l

dugdhasindhuduhituh sahodare

vasameyusi vadanyapadapé |
sakradaravadané’pi durlabham

lapsyaté tava viharabhiih sriyam || 17.43 |l

itthamadikavina samirita
sa’nvabhavi kila satyabhamaya |
samarasyamiva téna jagmust
saukumaryasubhaga sarasvatill 17.44 |l

yojito’tha yaduvamsaketuna
khyatakirtiramrtapaharatah |

utksipan khagapatih suradrumam
paksapanktivipiné nyavivisat || 17.45 |

etamasrutacaram purandarah

susruvan ksanamudantamaisvaram |
bhitikopasamavayariupaya

dolayéva samakrsyata dvidha |l 17.46 |l

apratikriyamapi prabhoridam
céstitam praticikirsata tada |

manyuréva satamanyuna mahan
agrhitamanasa’bhyamanyata |l 17.47 |

diptadrstyacirarasmisantatih
vajraghésaparuso marutsakhah |
citracapasaravarsavamstatah
pratyadrsyata marutvadambudah || 17.48 |

nyastakarburakuthottaram nijam
varanéndramadhiruhya vasavah |
naikadhatumati raupyabhiuidhare
sobhaté sma nijaratnasailavat | 17.49 |

apratarkyavrjinotthamasuram
bhavamasthitavata valadvisa |

durjayo’pi vijigisito vibhuh
sasmitah samarasammukho’bhavat | 17.50 |l

dévarajayadurajayoridam
dvairatham pratibhayam didrksavah |
veédhasa saha sanandanadayah
tyaktasamyamadhiyé’vatasthire | 17.51 |l

bhisanapralayaméghasannibham
krsnameghamatha méghavahanah |

apatannasura bheéedakam ksanat
acakarsa rjurohitam dhanuh 1 17.52 |l

cakrapanivijayaya cakritat
bhimaghésadalitakhilasrutéeh |

vajrapanidhanusah sarormayah
sambabhiivurudadhérivormayah || 17.53 |l

vajrinah saraganah samapatan
vahaneé khagapatau muradvisah |

tasya téjasi babhiiva bhasmasat
tiularasiriva kalapavake | 17.54 |l

plavito visikhavrstibhistada
jambhabhédi jaladaprastitibhih |
anvadipi garudah pratapavan
ajyasikta iva vahniradhvarah 1 17.55 |l

vrtrahanturacamatkriyamimam
visvavit svavisayé vibhavayan |
pasyati sma vibudheésu kasyapih
pannagésviva parakramam ksamam | 17.56 |l

tasya devaprtanavidhiitaye
jrmbhamanavapusoé mahaujasah |

aprabhiuitamabhavajjagattrayam
bibhratastrijagadekadampati |l 17.57 |

tungapaksatisatangasalino
bhimanagaghatitakrtérabhiit |

vahatam ca vahatah svapattitam
sainyata’sya surasainyayodhinah |l 17.58 |l

parijatapavanormibrmhitaih
vasukiprabhrtibhirmahoragaih |

gadhatam harirathasya bibhratah
sarathisca turagasca sahasam |l 17.59 |

gadhadiptagaralanalosmala
tarksyabhtisanabhujangaphiitkrtih |

pitanirbharasudharasonmadah
pakasasanacamuramumuhat || 17.60 |l

apratarkyataraso garutmatah
paksavégapavaneéna taditah |

atmakankatamapohya vajrinam
babhramurdasasu diksu marutah \l 17.61 |l

tasya paksamaruta nivartitaih

vahini divisadamasésatah |
vrtrasasanasarasanacyutaih

pratyavidhyata sarairajihmagaih || 17.62 |

vainateyanakharairvidarito
bahyamantaramapi tyajan madam |
sonitairviruruce suradvipah
svétasaila iva dhatunirjharaih 1 17.63 |l

ksveditena musitasayaniva
plositaniva drsa pradiptaya |

daritaniva patatramarutaih
nirjaranatanutarunanujah |l 17.64 |l

svasu diksu samavasthitastada
distavaricitadhiyo divaukasah |

toyada iva yugantabhaskaram
sannikrsya samavrnvatacyutam |l 17.65 |l

najighamsadaparadhino’pi tan
nakanayakaganan janardanah |
anrsamsyamathava na bhajyate
tasya samsritajanésu jatucit || 17.66 |

tesu siksanaparah silimukhan

prahinét prabhuramarmabhédinah |
ankusena nisiténa hastipo

durmadan prasamayanniva dvipan | 17.67 |l

tam sametya nirapayatéjasam
saptasaptimiva tarakagrahaih |
sadbhiréva vibudhairasatsama
ka’pi durgrahadasa’nvabhiiyata | 17.68 |l

astabhisca haritamadhisvaraih
aryamaprabhrtibhisca samhataih |

vrsnivirasarakhanditayudhaih
vihvalairajani vitasaktibhih 1 17.69 |l

akramaddasa diso’valokayan
dattadrstirabhitah kramadvrsa |

srastakarmukasirastrakaricukam
preksya devaprtanamaduyata l 17.70 |l

astrasastravinipatamohitan
arditanasuravairisayakaih |

satrapéva sapadi trapa jahau
dainyamilitadrsé divaukasah || 17.71 |l

apsaronayanatoyakajjalaih
sonitaisca vibhuna suparvanam |
atmakirtisudhaya visodhite
citramambaratalé vyalikhyata | 17.72 |l

paficavaktravadanasthamamisam
praptukama iva balavaiicakah |

prasthitamabhinivesavan punah
pratyapadyata dhrtim purandarah || 17.73 |l

vajramattamarihantr jisnuna

visnuna ca yudhi cakramudyatam |
drstavanti bhuvanani jajfiirée

kampitani kalusani ca ksanat | 17.74 |

tau parasparajigisayodyatau
viksya nispratimaviryavaibhavau |
vyomabhittilikhitairiva sthitam
vyaktavismayabhayaih surasuraih | 17.75 |l

kasya keéna paribhiitirapatet
kasca veéda ranavartanimiti |
sandihanamanasaiva tatksanam
madhyasimni vijayasriya sthitam | 17.76 |l

présitam harihayéna bhisanam
hradinim hrtavati tridhamani |

lolita nivavrte parasparam
lokapalaprtana paranmukhill 17.77

kandistkajitakasinorimam
vyaprtim vibudhavrsnivirayéh |
préksya durmadavivekayoriva
prasthitéva cakit@’maravatill 17.78 |l

tam tatha samaradainyaviplutam
santadarpamayathapuram sthitam |
vyaktanrttahrdayam valadvisam
viksya visvamakhilam vyalajjata | 17.79 |l

vridaya taralitairvilocanaih
véepamanakamalakaropamabh |

sannatah ksanamavaiksi vasavah
sapahasamiva satyabhamaya ll 17.80 |l

yadavendravibudhéndrayostada
ratnayoriva tuladhiridhayoh |
gauravena dadrsé samunnatih
laghavéna ca natistadadbhutam | 17.81 |l

yat prabhau narakamardané’bhavat
dévadarpadamaneé tato’dhikam |

pusyati sma makarandameéeduram
puspavarsamamrtodbhavastaruh || 17.82 |l

ityanakalitapiuirvasatkrtim
vrksamatrakalaholbanam vibhuh |

nirjigaya misatam divaukasam
attasastramamaravatisvaram 1 17.83 |l

dipyamanamanagheéna tejasa
dévakisutamaveksya devatah |

astrajalamavadhitya siddhidan
afijalinabibharuh karambujaih | 17.84 |l

so’tha samyati palayanonmukhah
pakasila iva pakasasanah |
satyaya vihasito’pi sattvavan
pratyabodhi paramésthinam punah || 17.85 |l

dhik pramadamadiram vimohinim
dhik parigrahavisesamidrsam |
dhik ca me tridasarajatamiti
svam jagarha maghavan muhurmuhuh |l 17.86 |

téna tatra vihagéndravahano
varanadavanaténa bibhyata |

nirjiténa harina harih svayam
paryavaiksi saranam priyasakhah |l 17.87 |

tustuvé ca purusam purustutam
praifijalih paribrdhé divaukasam |
raktabhava vigamojjvalam mukham
rahumuktamiva candramudvahan 1 17.88 |l

sakra ésa saranam prapadyaté
bhaktajivita bhavantamisvaram |

mitrabhavasamupagatam janam
na tyajéyamiti natha manyase |l 17.89 |l

mataram trijagatam tava priyam
manusiti manuté sma madvadhith |

téena nunamanubhutamidrsam
dainyametadavasoditam maya |l 17.90 |l

nirjito’hamajiténa yattvaya
lambhitonnatiranéna na trape |

na hyajayyamiha Kkiricidasti te
sarvaneturatiriktamatmanah || 17.91 |l

astu ma sma bhavadityananyaya
viksaya jagadidam niyacchatall
natha nispratighatéjasa tvaya
nanvayam mama parajayé jayah |l 17.92 |l

atmaghatibhirahammatigrahat
madrsaistvaditarésu ragibhih |

avyavasthitajayetarakramam
dyutamétadaghrnairnisévyate |l 17.93 |l

adhikarikapadesu té vayam
svésu yavadadhikaramahitdah |
prapitastava param padam tvaya
nirviséma nivisemahi tvayill 17.94 |

na ksipedapi trnam samiranah
tvatprayuktamanalé na nirdaheét |

na prajapasupati na cetaré
tvadvipaksamabhiraksitum ksama ll 17.95 |l

agrajé mayi divaukasam pituh
putrabhavamupaseédusa tvaya |

manito’hamavamanitah svayam
vanaranucaritaih svacestitaih 1 17.96 |l

madvidha visamavrttisalinah
santaghorasamayatilanghinah |

posayanti bhavatah ksamanidhéh
prayasah prahasanaécitam rasam 1 17.97 |l

asmadistamanaghastrivistapam
duhkhamisramavadharya durgatim |

tvatpadam paramananyacéetasah
samsrayanti nirapayamasrayam | 17.98 |l

alpamasthiramapayadanturam
svargasaudhamavadhirya surayah |
nistaranti jagadékaheétuna
setunéva bhavata bhavarnavam |l 17.99 |l

tvatpadaikadrdhabhaktirupaya
muktivasaravibhatasandhyaya |

kstyate jagati kasyacit prabho
mohasantatimayi mahanisa |l 17.100 |l

deésakalagananatilanghibhih
matumagamaganéna varichitaih |

bhiisito gunavibhutisagaraih
tvatsamastvamitaré mithah samah |l 17.101 |l

ka katha tava sameé’dhike’pi va

hina ityapi ka éva ganyaté |
merusarsapanidarsanam ca teé

ma sma bhittvaditarasya catmanah |l 17.102 |l

bhutabhavyabhavadatmanah prabho
yannidanamakhilasya sasvatam |

yat pravisya na punarnivartate
yat param padamusanti tadbhavan || 17.103 |l

jativarnaracanavicitritam
visvacitramudamilayadbhavan |
atmabhittiniyatasthirasrayah
tiulikam trigunalaksanam vahan |l 17.104 |l

aprayacchati duratyayakrame
tvayyasesajagadekadhatari
istamanyadubhayam ca misritam
kasya kéna kimivopapadyateé || 17.105 |

ayatanta bhuvananyasésatah
tvayyatastvamanupadhirisvarah |

vardhantyavibhava vayam punah
tvatpradistapurapattanésvarah | 17.106 |l

janmakarmabhirasau nibadhyate
tani yastava na vetti tattvatah |

tvatkathamrtarasam pibanti yé
té bhavéyurapunah stanandhayah | 17.107 |l

kathyateé cidacidantaratmanah
sastrasuddhahrdayairmanisibhih |
srstisamharanaraksanésu té
visvariipa nanu karmakartrta ll 17.108 |l

akumaramanubhavamidrsam
natha visvaviditam tava ksipan |

hanta niinamahimamsumandalam
taskarastamasi goptumicchatill 17.109 |l

paksapatapariharasuddhaya
pasyati pranidadhanaya dhiya |

yatprsanti nigamah sprsanti tam
tvatprabhavamanapayamatmavan || 17.110 |

manusatvamanugacchata tvaya
mohitaistvamavadhiryasé janaih |

téna nastrigunatantracétasam
agatéyamasamiksyakarita | 17.111 |l

sarvaridivasavadvighiirnayan
svapajagaradasa vidhérapi |

kim punastaditarasya tanmaya
mohabodhavivaséna bhuyate | 17.112 |l

Y0’si s0’si ca yatha tatha’si ca
tvam tvameéva khalu veétsi va na val

tasya té na khalu tattvavedino
varidheriva vayam tatasthitah 1 17.113 |l

tvatpratipacaranaddivaukasam
danavayitavatam tvaya’dhuna |

sthana éva paribhutirahita
nasuro na ca suré gunantare |\l 17.114 |

arcantyacaranambujé bhava -
tyatatayipadavimupeéyusam |

nyastasastraparikarmanamasau
niskrtistvadupasattiréva nah |l 17.115 |

kim tadasti kusalésu yanna té
tacca kim tvaditarésu yattaval |
idrsasya bhavatah kimidrsa
tasthusa triyuga jagmusa’pi va ll 17.116 |l

alpasattvamavalepayantritam
balbajéesu bahumana salinam |
tvatkrpaikapariharyaviplavam
pratyavéksanapadam pratthi mam | 17.117 |l

mrsyatam mama vibho vyatikramah
prasmrtatvadupakarapaddhateéh |
rudrakopavivasasya dehinah
kasya nama na bhavatyapakriya |l 17.118 |l

tratuméva sarandagatan suran
asuranabhijighamsata tvaya |

ragarosarahitatmanda svayam
daityasatruriti nama grhyate |l 17.119 |l

tvadgrhitagunasutrasanditan
daruputranayatah pravartinah |
nirgunanapi nisargakinkaran
svikurusva krpaya svayaiva nah 1 17.120 |l

vasavasya vacanam nisamya tat
bhavasuddhiparikarmitaksaram |

dinaguptijananim punardayam
anvavindadaravindalocanah | 17.121 |l

uddhrtam ca vibhuna sudarsanam
tranadam tridivasadmanamabhiit |

tasya drptadamanéna divyatah
Siksanaikaniyatam hi sasanam |l 17.122 |

aha cainamanaghéna caksusa
sodhayannamrtasindhusébhina |

svadusunrtagabhiraya gira
paritosikamivarpayan prabhuh || 17.123 |l

bhadramastu bhavate divaspate
nirjarasca nirapayamasatam |
atmacauryaduritakaratyajam
ma’paharsurasurah padani vah |l 17.124 |

ma sma bhaista mayi goptari sthitée
bhavitani bhavukani santu vah |

yadavabhyudayah

saptadasah sargah

vitadanavaparabhavasciram
tratumarhatha surastrivistapam |l 17.125 |

mantraptutamanupaplavam havih
yayajiukaparisannisévitam |

antaratmani nivistamantara
vindata sthirasudharasantaram || 17.126 |l

janmato’pi bhavatam mahtyasam
aptabandhuraditéraham sutah |
dévakitanayabhavato’pi me
saiva samprati sahodaratvadhih | 17.127 |l

ayudhani punaraksatani vah

santu sattvamapi daityastidanam |
palayantu baliné jagattrayim

té bhavanta upapannapaurusah |l 17.128 |l

ityanavilamanaojiiaya gira
nirmalam nijadayamivodvaman |
saumyadrstirakarotsudhabhujah
paryavasthitadhrtin parah puman | 17.129 |l

té ca téna garudam niyacchata

gamyatamiti gabhiramiritah |
adyajatavadananyavatsale

prasritdh sumanasah pratasthirée | 17.130 |l

grhyatam tarurasaviti svayam
bhamaya bhagavata ca bhasite |

yadavabhyudayah saptadasah sargah

agamisyati punastvaya sahe -
tyaha danavaripum divaspatih | 17.131 |l

santagarvagaralé divaspatau

sanniveésya suralokasampadam |
aptumaicchadanujiviraksitam

svam purimatha suparnavahanah |l 17.132 |l

atmadhikaramanumatya disapatinam
vajram pradisya punarapyanagham maghoneé |
divyadrumapratigatim ca punarvidhasyan
dattabhayo danujasatruravapa tustim | 17.133 |l

atha padavinikirnamandaravandarubrndaraka -
stutiSatabahumanasatyapitéhah sa satyapatih |

amarasamaravégavikhyatadaksyéena tarksyena gam
pratijigamisitam purim tratumanvak samanvagrahit || 17.134 |l

pasyatyaradanimisagané parijatapaharat

srastakalpamiva yadupatih sthapayan svargalaksmim |
asapalairavanatapadastyaktalajjairabhiksnam

ramatratam khagapatirathé rajadhanim pratastheé |l 17.135 |l

|l iti srikavitarkikasimhasya sarvatantrasvatantrasya
srimadveénkatanathasya vedantacaryasya Krtisu
yadavabhyudayé mahakavyé saptadasah sargah |l
kavitarkikasimhaya kalyanagunasalineé |
srimaté venkatésaya vedantaguravé namah |l

